ადამიანური რესურსის მობილიზება კოვიდ 19-ზე რეგირებისთვის
ჯანდაცვის სისტემისთვის მთავარი გამოწვევა კოვიდ 19-ზე რეაგირების პირველი დღეებიდან სათანადო კვალიფიკაციისა და რაოდენობის სამედიცინო პერსონალის მობილიზება იყო. მიუხედავად მოსახლეობასთან მიმართებაში საწოლებისა და ხელოვნური სუნთქვის აპარატების მაღალი მაჩვენებლებისა, საყურადღებო იყო ჰოსპიტლებში დასაქმებული რეანიმატოლოგებისა და ინფექციონისტების დაბალი რიცხი. დღეს ყველა ჰოსპიტალში დასაქმებული 488 რეანიმატოლოგი და 256 ინფექციონისტი, ერთდროულად დღეში მხოლოდ 1200 და 853 ინფექციური პაციენტის მომსახურებას შეძლებდა. ეპიდემიის ესკალაციის პირობებში, ასეთი მკაცრი სოციალური დისტანცირების გარეშე, დაინფიცირებულთა რიცხვი  მნიშვნელოვნად გადააჭარბებდა ამ ნიშნულს. ჯანდაცვის სამინისტროსთან მოქმედი საზოგადოებრივი ჯანმრთელობის დაცვის ექსპერტების საკონსულტაციო ჯგუფის მიერ კოვიდ 19-ის პროგნოზირების მოდელებზე[footnoteRef:1] დაყრდნობით სოციალური დისტანცირების გარეშე 70-ე დღისთვის შემთხვევების რაოდენობა 200000-ს გადააჭარბებდა, 10% სოციალური დისტანცირების პირობებში მოსალოდნელი იყო 27376, 20%-ის დისტანცირებისას 3836, ხოლო 30% დისტანცირებისას 641 შემთხვევის დაფიქსირება. ჯანდაცვის სისტემის კოლაფსის თავიდან აცილება სწორედ მკაცრი სოციალური დისტანცირების საშუალებით გახდა შესაძლებელი.  [1:  საერთაშორისო ფონდი კურაციო 2 აპრილი, 2020 წელი ] 

ჯანდაცვის სისტემისთვის განსაკუთრებით საყურადღებო იყო სამედიცინო პერსონალის დაინფიცირება (დადასტურებული შემთხვევების 13%). ეს მაჩვენებელი სხვა ქვეყნებშიც მაღლია 5-დან 20%-მდე მერყეობს. სამედიცინო პერსონალის დაინფიცირების შემთხვევების მინიმუმამდე შემცირების მიზნით ჯანდაცვის სამინისტრომ ინფექციის პრევენციისა და კონტროლის საკითხებში ტრეინინგებისა და პირადი დაცვის საშუალებების უზრუნველყოფის გარდა, კოვიდ 19-ისა და ცხელების კლინიკების მენეჯერებთან ერთად დანერგა პერსონალის 2 კვირიანი როტაციის სქემა. სამედიცინო ქსელში ინფექციის გავრცელების აღკვეთის მიზნით საქართველოს მთავრობის 17 აპრილის #253 დადგენილების შესაბამისად შეიზღუდა პერსონალის დასაქმება კოვიდისა და ცხელების კლინიკების გარდა სხვა კლინიკებში, რომელიც აგრძელებდნენ სხვა სტანდარტული სერვისების მიწოდებას.
[bookmark: _GoBack]კოვიდ 19-ის პროგრამაში ჩართულმა სამედიცინო დაწესებულებებმა შექმნას 2 კვირიანი ცვლების დროს პერსონალის სათანადოდ დასვენების პირობები. აპრილის თვიდან სამინისტროს მიერ დამტკიცებული ტესტირების ალგორითმის შესაბამისად კოვიდ 19-ის ანტისხეულებზე სწრაფი ტესტირება ჩაუტარდა კოვიდის და ცხელების კლინიკების სამედიცინო პერსონალს, ასევე სასწრაფო სამედიცინო დახმარების ყველა თანამშრომელს.  
